ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐԻ ՇՐՋԱՆԱԿՆԵՐՈՒՄ ՀԱՄԱՁԱՅՆԱԳԻՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Նախագծով նախատեսվում է սահմանել թույլտվություն՝ ՀՀ Սյունիքի մարզի Ծավ բնակավայրի կրթահամալիրի կառուցման նպատակով կնքված կապալային աշխատանքների գնման պայմանագրի շրջանակներում համաձայնագիր կնքելու համար կապալառուին տրամադրել ապահովումների ներկայացման նոր ժամկետ։ Նշվածի անհրաժեշտությունն ելնում է դպրոցի կառուցման համար մեկնարկած շինարարական աշխատանքներն անխոչընդոտ, ամբողջական ծավալով և պատշաճ կերպով իրականացնելու նպատակից։

Ընթացիկ իրավիճակը և խնդիրները.
2024 թվականի օգոստոսի 22-ին Հայաստանի տարածքային զարգացման հիմնադրամի (ՀՏԶՀ) կողմից «ՄԱԲՆԱ ԲԵՀԻՆԵՀ ՍԱԶԱՆ ՆԻՐՈՒ» ՓԲԸ-ի հետ, որը հանդիսանում է Իրանի Իսլամական Հանրապետության ռեզիդենտ կազմակերպություն,  կնքել է  կապալային աշխատանքների գնման պայմանագիր, որի գնման առարկան է ՀՀ Սյունիքի մարզի Ծավ բնակավայրի կրթահամալիրի կառուցումը։ Ս.թ. հունվարի 26-ին, հիմք ընդունելով ՀՀ կառավարության 04.05.2017թ-ի N 526-Ն որոշմամբ հաստատված կարգի 33-րդ կետի 12-րդ ենթակետի պահանջները, ՀՀ 2026թ-ի պետական բյուջեով նախատեսված գումարի շրջանակներում համաձայնագիր կնքելու համար «ՄԱԲՆԱ ԲԵՀԻՆԵՀ ՍԱԶԱՆ ՆԻՐՈՒ» ՓԲԸ-ին ծանուցվել է համաձայնագիր կնքելու և միակողմանի հաստատված հայտարարության` տուժանքի ձևով ներկայացրած ապահովումը տասնհինգ աշխատանքային օրվա ընթացքում (ինչպես սահմանված է պայմանագրի 8.16 կետով) բանկային երաշխիքով փոխարինելու մասին: Իրանի Իսլամական Հանրապետության օրենսդրական կարգավորումների հետ կապված՝ նոր բանկային երաշխիք ստանալու համար առաջացել են խնդիրներ և երաշխիքի ստացման ժամկետները երկարաձգվել են։
Համաձայն ՀՀ օրենսդրությամբ սահմանված կարգավորումների՝ սահմանված ժամկետում բանկային երաշխիքը չներկայացնելու դեպքում կապալառուի հետ պայմանագիրը պետք է միակողմանիորեն լուծվի պատվիրատուի կողմից։ Նշվածը լուրջ հետևանքներ կարող է առաջացնել, մասնավորապես՝ կխաթարվի կրթահամալիրի կառուցման աշխատանքների շարունակականությունը։ 
[bookmark: _GoBack]Ելնելով վերոգրյալից և հաշվի առնելով այն, որ նշված օբյեկտի շինարարական աշխատանքների իրականացման պայմանագրի միակողմանիորեն լուծումը հանգեցնելու է անցանկալի հետևանքների՝ սույն Նախագծով նախատեսվում է թույլատրել աշխատանքների պատվիրատու հանդիսացող ՀՏԶՀ-ին՝ կապալառուին տրամադրել համաձայնագիր կնքելու համար նոր ծանուցում՝ երաշխիքի ներկայացման համար սահմանելով նոր ժամկետ (մինչև 01.06.2026թ.), որի ավարտին եթե պահանջը չկատարվի, պայմանագիրը կլուծվի։ Միաժամանակ, քանի որ համաձայնագիր կնքելու մասին ծանուցման ժամկետը լրացել է ս. թ. փետրվարի 18-ին, Նախագծի 3-րդ կետով սահմանվել է դրույթ, որով որոշման գործողությունը տարածվում է նշված ամսաթվից ծագած իրավահարաբերությունների վրա։

Կարգավորման նպատակը և բնույթը.
Նախագծի ընդունմամբ ակնկալվում է սահմանել թույլտվություն՝ ՀՀ Սյունիքի մարզի Ծավ բնակավայրի կրթահամալիրի կառուցման աշխատանքների համաձայնագիր կնքելու համար կապալառուին նոր ծանուցում տրամադրելու համար։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության և Հայաստանի տարածքային զարգացման հիմնադրամի մասնագետները: 

Նախագծի  ընդունման  դեպքում ակնկալվող արդյունքը. 
Որոշման ընդունման արդյունքում կապահովվի ՀՀ Սյունիքի մարզի Ծավ բնակավայրի կրթահամալիրի կառուցման աշխատանքների անխաթար շարունակականությունը։
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Գնման պայմանագրի շրջանակներում համաձայնագիր կնքելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության 2026թ-ի պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:
